
Тақырыптың өзектілігі: Ертеден бері технологиялық өзгерістер мен инновациялар 

өндіріс саласына жоғары дәрежеде әсерін тигізіп келеді. Бұл индустриалды революция 

механизаци, электр энергиясын пайдалану және электроника мен автоматтандыру 

ұғымдарымен тығыз байланысты болды. Аталған өндірістік революциялар тек өндіріске 

ғана емес, еңбек нарығы мен білім беру жүйесіне де өзгерістер еңгізуді қажет етеді. Соңғы 

жарияланған ғылыми әдебиеттер әлемдік трендтерде өндірістік революция 4.0 

жағдайында цифрландыру мен робототехника саласының өзектілігін көрсетеді. Өнідіріске 

енген жаңа технологиялар білім саласына орасан зор әсерін тигізуде және сол 

технологияларды жоғары білікті, креативті мамандар ғана басқара алатындығын ескерсек, 

техникалық салаларда жұмыс істейтін болашақ мамандарды заман талабына сай 

даярлаудың қажеттігі туындайды.  

Білім берудегі креативтілік болашақ мамандардың жаратылыстану, технология, 

инженерия және математика (STEM) саласындағы білімдерін өнім жасауда қолдана алу 

көрсеткіштерінің жиыны болып табылады. Дегенмен, алдыңғы зерттеулерден STEM білім 

берудегі болашақ мамандардың креативтілік дайындығы, білім және мазмұн бойынша 

негізгі құзыреттіліктерін қалыптастыруға байланысты еңбектердің жетіспеушілігі алға 

тартады. Сонымен қатар, болашақ физика мамандарын (студенттерді) даярлаудың білім 

беру бағдарламаларында өндірістік саламен байланысты пәндердің аздығы және оны 

тиімді жүзеге асырудағы проблемалар көрініс алады.  

Дамыған елдер физиканың пән ретінде, ғылым мен техника саласына, инженерлік 

бағыттағы жаңа өнімдердің дамуына елеулі ықпалын ескеріп, білім берудің барлық 

кезеңдерінде осы пәнді оқытудың технологияларын жаңартып отырады. Ғылыми 

еңбектерге, білім беру бағдарламаларына жүргізілген алдын ала талдау нәтижелері 

дамыған елдермен қатар, Қазақстан Республикасында да физика бойынша білім беруде 

студентттердің ғылыми сауаттылығын жаңартуға, креативтілік көрсеткіштерін дамытуға 

ерекше назар аударуды қажет ететіндігін көрсетті.  

Зерттеу тақырыбының өзектілі жоба шеңберінде зерттелінуді қажет ететін жаңа 

ғылыми және әдіснамалық проблемаларды сипаттауға мүмкіндік берді: Өндірістік 

революция 4.0 жағдайында жұмыс берушілер болашақ физика мамандарына қандай 

талаптар қояды?; Орта және жоғары оқу орындарында білімгерлердің техникалық және 

инженерлік салаларға қызығушылығының төмендігі; болашақ физика мамандарын 

даярлауда STEM пәндерді енгізу мәселелері және оқытудағы критикалық ойлау, өмір 

бойына білім алу мен ақпаратты басқару сияқты іс-әрекеттерді дамыту. 

Тақырыптың мақсаты: Индустрия 4.0 жағдайында техникалық мамандықтар 

бойынша білім беруді тиімді жүзеге асырудың STEM білім беру моделін әзірлеу.  

Күтілетін және қол жеткізілген нәтижелер:  

Зерттеудің мақсаты мен міндеттеріне сәйкес жобаны іске асыру барысында 

төмендені нәтижелерге қол жеткізілді және жалғасын табуда: STEM технологиясы 

негізінде студенттердің креативтілігін дамытудың әдістемелік жүйе моделі жасалынды; 

Жұмыс берушілердің және индустрия 4.0 талаптарына сәйкес білім беру бағдарламасына 

жаңа оқу пәндері енгізіледі және оның оқу-әдістемелік кешені әзірленді; «STEM және 

Креативтілік» кабинеті құрылды, білім алушыларға креативті өнімдер жасауға үйретуге 

және өнімдерді комерцияландыруға бағытталған web сайттар іске қосылды; Енгізілген 

жаңа пәндердің аясында цифрлық оқу құралдары әзірленеді және зертханалық 

жұмыстарды орындауға арналған STEM лаборатория кешені (бокс) әзірленді, оларды 



қолдана оқытудың дидактикасы оқу үдерісіне ендіріледі.   

